
20 նոյեմբերի 2013 թվականի (402Ա
ք.Երևան
«ՀԻԴՐՈ ԿՈՐՊՈՐԱՑԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ «ԱՐԳԻՉԻ» ՓՈՔՐ ՀԻԴՐՈԷԼԵԿՏՐԱԿԱՅԱՆՈՒՄ ԷԼԵԿՏՐԱԿԱՆ ԷՆԵՐԳԻԱՅԻ (ՀԶՈՐՈՒԹՅԱՆ) ԱՐՏԱԴՐՈՒԹՅԱՆ ԼԻՑԵՆԶԻԱ ՏՐԱՄԱԴՐԵԼՈՒ ՄԱՍԻՆ
Հիմք ընդունելով «Էներգետիկայի մասին» Հայաստանի Հանրապետության օրենքի 17‑րդ հոդվածի 1-ին մասի բ) կետը և 23-րդ հոդվածը՝ Հայաստանի Հանրապետության հանրային ծառայությունները կարգավորող հանձնաժողովը որոշում է. 
1. Բավարարել «ՀԻԴՐՈ ԿՈՐՊՈՐԱՑԻԱ» փակ բաժնետիրական ընկերության հայտը և տրամադրել Հայաստանի Հանրապետության Գեղարքունիքի մարզի Մադինա և Վերին Գետաշեն համայնքների վարչական տարածքներում` Արգիչի գետի վրա կառուցված (բնական ջրահոսք) «Արգիչի» փոքր հիդրոէլեկտրակայանում էլեկտրական էներգիայի (հզորության) արտադրության լիցենզիա՝ 15 տարի գործողության ժամկետով:
2. Հաստատել «ՀԻԴՐՈ ԿՈՐՊՈՐԱՑԻԱ» փակ բաժնետիրական ընկերության «Արգիչի» փոքր հիդրոէլեկտրակայանում էլեկտրական էներգիայի (հզորության) արտադրության լիցենզիայի պայմանները (հավելված): 

3. Ուժը կորցրած ճանաչել Հայաստանի Հանրապետության հանրային ծառայությունները կարգավորող հանձնաժողովի՝

1) 2004 թվականի նոյեմբերի 19-ի «ՀԻԴՐՈ ԿՈՐՊՈՐԱՑԻԱ» սահմանափակ պատասխանատվությամբ ընկերությանը «Արգիչի» փոքր հիդրոէլեկտրակայանի կառուցման լիցենզիա տրամադրելու մասին» N151Ա որոշումը,
2) 2005 թվականի հոկտեմբերի 4-ի «ՀԻԴՐՈ ԿՈՐՊՈՐԱՑԻԱ» սահմանափակ պատասխանատվությամբ ընկերության փոքր հիդրոէլեկտրակայանի կառուցման N0149 լիցենզիան վերաձևակերպելու մասին» N137Ա որոշումը,
3) 2006 թվականի հունիսի 14-ի «ՀԻԴՐՈ ԿՈՐՊՈՐԱՑԻԱ» փակ բաժնետիրական ընկերության կողմից Հայաստանի Հանրապետության հանրային ծառայությունները կարգավորող հանձնաժողով փաստաթղթերի ներկայացման ժամկետը երկարաձգելու մասին» N108Ա որոշումը,
4) 2006 թվականի նոյեմբերի 10-ի «ՀԻԴՐՈ ԿՈՐՊՈՐԱՑԻԱ» փակ բաժնետիրական ընկերության «Արգիչի» փոքր հիդրոէլեկտրակայանի կառուցման N0149 լիցենզիայի գործողության ժամկետը երկարաձգելու մասին» N269Ա որոշումը, 
5) 2006 թվականի դեկտեմբերի 1-ի «Հայաստանի Հանրապետության հանրային ծառայությունները կարգավորող հանձնաժողովի 2006 թվականի նոյեմբերի 10-ի N269Ա որոշման մեջ փոփոխություն կատարելու մասին» N313Ա որոշումը,
6) 2008 թվականի նոյեմբերի 12-ի «ՀԻԴՐՈ ԿՈՐՊՈՐԱՑԻԱ» փակ բաժնետիրական ընկերության «Արգիչի» փոքր հիդրոէլեկտրակայանի կառուցման N0149 լիցենզիայի գործողության ժամկետը երկարաձգելու մասին» N621Ա որոշումը,
7) 2010 թվականի նոյեմբերի 17-ի «Հայաստանի Հանրապետության հանրային ծառայությունները կարգավորող հանձնաժողովի 2004 թվականի նոյեմբերի 19-ի N151Ա որոշման մեջ փոփոխություն կատարելու և «ՀԻԴՐՈ ԿՈՐՊՈՐԱՑԻԱ» փակ բաժնետիրական ընկերության «Արգիչի» փոքր հիդրոէլեկտրակայանի կառուցման N0149 լիցենզիայի գործողության ժամկետը երկարաձգելու մասին» N640Ա որոշումը,
8) 2012 թվականի հուլիսի 18-ի «ՀԻԴՐՈ ԿՈՐՊՈՐԱՑԻԱ» փակ բաժնետիրական ընկերության «Արգիչի» փոքր հիդրոէլեկտրակայանի կառուցման N0149 լիցենզիայի գործողության ժամկետը երկարաձգելու մասին» N279Ա որոշումը:
4. Սույն որոշումն ուժի մեջ է մտնում ստորագրման պահից։ 

